
DEKRETU-PROIEKTUA, EUSKAL AUTONOMIA ERKIDEGOKO ESKU-HARTZE SOZIALAREN EREMUAN HIRUGARREN SEKTOREKO JARDUERAK SUSTATZEKO DIRULAGUNTZAK ARAUTZEN DITUEN ABENDUAREN 4KO 271/2012 DEKRETUA INDARGABETZEN DUENA. AURRETIAZKO KONTSULTA PUBLIKOA




Administrazio Publikoen Administrazio Prozedura Erkidearen urriaren 1eko 39/2015 Legearen 133.1 artikuluan eta Xedapen Orokorrak Egiteko Prozeduraren ekainaren 30eko 6/2022 Legearen 11. artikuluan ezarritakoaren arabera, aurretiazko kontsulta honen helburua da etorkizuneko arauak uki ditzakeen pertsonen eta erakunde esanguratsuenen iritzia jasotzea, honako hauei buruz:

• Ekimenaren bidez konpondu nahi diren arazoak
• Onartzeko beharra eta egokitasuna
• Arauaren helburua
• Bestelako aukera erregulatzaileak eta ez-erregulatzaileak.

[bookmark: _GoBack]Aurrekoa betetzeko, eta hura egin aurretik, honen bidez, herritarrak eta ordezkaritza-erakundeak iritzia ematera gonbidatzen dira, Eusko Jaurlaritzaren Egoitza Elektronikoko Iragarki-taulan argitaratuko den eranskinean jasotako informazioari buruz

	Arauaren aurrekariak
	12/2008 Legea, abenduaren 5ekoa, Gizarte Zerbitzuei buruzkoa.

	Ekimenaren bidez konpondu nahi diren arazoak
	Ordenamendu juridikoari segurtasuna ematea, indargabetze inplizitua saihestuz eta, horrela, Euskal Autonomia Erkidegoko esku-hartze sozialaren eremuan hirugarren sektore sozialeko jarduerak sustatzeko dirulaguntzen testuinguruan indargabetuta geratzen den araudia argituz.

	Arau hori onestea beharrezko eta egoki da

	Diru-laguntzen Araubidea arautzen duen abenduaren 21eko 20/2023 Legeak, azken xedapenetako lehenaren 1. zenbakian, indarraldi mugagabea duten oinarri arautzaileak egokitzeari buruzkoan, ezartzen du indarraldi mugagabea duten laguntzen eta dirulaguntzen oinarri arautzaileak lege honetan xedatutakora egokitu beharko direla hamabi hilabeteko epean, legea indarrean jartzen denetik zenbatzen hasita, eta, epe hori igarota, egokitzapen hori gauzatu ez bada, indargabetuta geratu direla ulertu beharko dela.
Xedapen hori betez, aipatutako dekretua indargabetzen da, eta araubide iragankor bat ezartzen da dekretu indargabetzailea indarrean jartzean izapidetzen ari diren espedienteetarako.

	Arauaren helburuak
	271/2012 Dekretua, abenduaren 4koa, Euskal Autonomia Erkidegoko esku-hartze sozialaren eremuan hirugarren sektoreko jarduerak sustatzeko dirulaguntzak arautzen dituena indargabetzea.

		Bestelako aukera erregulatzaileak eta ez-erregulatzaileak.
	Testuinguru horretan, indarrean dagoen ordenamenduari segurtasun juridikoa emango dion tresna gisa aurkezten da neurri arauemaile espezifiko bat egitea.
Aukera izango zatekeen ezer ez egitea eta, aipatutako xedapenean ezarritako hamabi hilabeteko epea igaro ondoren, 271/2012 Dekretua indargabetuta geratu arte itxarotea.

